
	ՀԻՄՆԱՎՈՐՈՒՄ
«Գնման պայմանագրում փոփոխություն
կատարելու թույլտվություն տալու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման նախագծի ընդունումը պայմանավորված է ՀՀ պետական բյուջեով նախատեսված 1004 «Ոռոգման համակարգերի հիմնանորոգում» ծրագրի «Փոքր և միջին ջրամբարների կառուցում» միջոցառման կատարումն ապահովելու անհրաժեշտությամբ:

	
	          2.Ընթացիկ իրավիճակը և խնդիրները
[bookmark: _Hlk127108496]          «Գնումների մասին» ՀՀ օրենքի 15-րդ հոդվածի 6-րդ մասի հիման վրա իրականացված գնման գործընթացի արդյունքում Ջրային կոմիտեի և «Մոդուլ» ՍՊԸ-ի միջև կնքված 22.11.2022թ. N ՋԿ-ԲՄԽԾՁԲ-22/5-Ն ծածկագրով պայմանագրի և 01.02.2023թ. կնքված համաձայնագրի (2023 թվականի ՀՀ պետական բյուջեի միջոցներ) շրջանակում, «Մոդուլ» ՍՊԸ-ն իրականացնում է Աստղաձորի (Գեղարքունիքի մարզ), Արգիճիի (Գեղարքունիքի մարզ), Քասախի (Արմավիրի մարզ), Ելփինի (Վայոց ձորի մարզ) ջրամբարների կառուցման նախագծանախահաշվային փաստաթղթերի կազմման աշխատանքները:
         «Մոդուլ» ՍՊԸ-ն 21.02.2023թ. գրությամբ դիմել է Ջրային կոմիտեին աշխատանքների կատարման մեկնարկը փոփոխելու խնդրանքով՝ ներկայացնելով աշխատանքների կատարման անհնարինության հանգամանքները: Աշխատանքների առաջին փուլի իրականացման կարևոր մաս են կազմում ջրամբարների համար նախատեսված տարածքների ուսումնասիրությունները, որը ներառում է գեոդեզիական հետազոտություններ՝ դաշտային ակնադիտական և մասնագիտացված սարքավորումներով գեոդեզիական հանույթ, անօդաչու թռչող սարքերով կատարվող օրթոլուսանկարային հանույթներ, դաշտային ինժեներա-երկրաբանական աշխատանքներ:
          Հաշվի առնելով «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից տրամադրված պաշտոնական տեղեկատվությունը առ այն, որ ուսումնասիրվող տարածքներում կայուն ձնածածկույթը գոյանում է, Աստղաձորի ջրամբար՝ դեկտեմբերի 19-ին և քայքայվում մարտի 16-ին, Արգիճիի ջրամբար՝ նոյեմբերի 20-ին և քայքայվում ապրիլի 26-ին, Քասախի ջրամբար՝ դեկտեմբերի 27-ին և քայքայվում մարտի 1-ին (Քասախի ջրամբարի պատվարը և ջրհավաք ավազանը գտնվում է ՀՀ Արագածոտնի մարզում և սահմանակից է ՀՀ Արմավիրի մարզին), Ելփինի ջրամբար՝ դեկտեմբերի 29-ին և քայքայվում մարտի 30-ին, գեոդեզիական հետազոտություններ (ակնադիտական և մասնագիտացված ժամանակակից սարքավորումներով գեոդեզիական հանույթ, անօդաչու թռչող սարքերով օրթոլուսանկարային հանույթ) հնարավոր չէ իրականացնել: Դա պայմանավորված է այն հանգամանքով, որ ուսումնասիրվող ջրամբարների տարածքները գտնվում են բարդ ռելիեֆային գոտիներում և միջինում ընդգրկում են 50 և ավել հա տարածք։ Ուսումնասիրվող տարածքներում կարող են գտնվել վերգետնյա և ստորգետնյա ենթակառուցվածքներ, որոնք, ձյան շերտի պատճառով հնարավոր չի լինի արձանագրել։ Ուստի պետք է տարածքների մանրամասն գեոդեզիական ուսումնասիրություն իրականացնել ձնածածկի բացակայության պայմաններում և հստակ նշել գոյություն ունեցող ենթակառուցվածքների տեղադիրքը, ինչն անհրաժեշտ է հետագա նախագծային լուծումների համար: Ինչպես նաև, հաշվի առնելով տեղանքի բարդ ռելիեֆը և մեծ թեքություններով լանջերը, ձնածածկի առկայության դեպքում Աստղաձորի, Արգիճիի, Քասախի և Ելփինի ջրամբարների տարածքում գեոդեզիական հանույթ իրականացնող անձնակազմի աշխատանքը պարունակում է անվտանգային մեծ ռիսկեր։
          Ձյան շերտի առկայությունը և օդի բացասական ջերմաստիճանը խոչընդոտում են դաշտային ինժեներա-երկրաբանական աշխատանքներին, մասնավորապես՝ փորձնական ֆիլտրացիոն աշխատանքները դաշտում բացասական ջերմաստիճանի դեպքում տալիս են ոչ ճիշտ, խախտված տվյալներ, ֆիլտրացիոն տվյալները չեն համապատասխանում իրականությանը։ Կախված ջերմաստիճանի փոփոխությունից գրունտի մեջ առկա խոնավությունը ենթարկվում է փուլային փոփոխության, որի արդյունքում խեղաթյուրվում են գրունտի ֆիզիկական հատկությունները, ուղղահայաց էլեկտրական զոնդավորման արդյունքները նույնպես ճշգրիտ ստանալ հնարավոր չէ, որն էլ հնարավորություն չի տալիս ճշգրիտ նախագծային աշխատանքներ իրականացնել: 
         Բարձրացված հարցերը քննարկվել են ընկերության և Ջրային կոմիտեի մասնագետների շրջանակում:
[bookmark: _GoBack] Հաշվի առնելով վերը նշվածները և դաշտային հետազոտությունների խիստ կարևորությունը ծրագրի հետագա ընթացքի համար, որոշման նախագծով առաջարկվում է փոփոխություն կատարել «Մոդուլ» ՍՊԸ-ի հետ 2022 թվականի նոյեմբերի 22-ին կնքված թիվ ՋԿ-ԲՄԽԾՁԲ-22/5-Ն պայմանագրում՝ պայմանագրով նախատեսված «ՀՀ Գեղարքունիքի մարզում Արգիճի և Աստղաձոր ջրամբարների կառուցման համար նախագծանախահաշվային փաստաթղթերի կազմման ծառայությունների» մատուցման համար ժամկետի սկիզբը սահմանելով 2023 թվականի ապրիլի 8-ը և «ՀՀ Վայոց ձորի մարզում Ելփինի և ՀՀ Արմավիրի մարզի Քասախի ջրամբարների կառուցման համար նախագծանախահաշվային փաստաթղթերի կազմման ծառայությունների» մատուցման համար ժամկետի սկիզբը սահմանելով 2023 թվականի փետրվարի 25-ը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1)-ին ենթակետի «ը» պարբերության պահանջները և թիվ ՋԿ-ԲՄԽԾՁԲ-22/5-Ն պայմանագրի 5.3-րդ կետով նախատեսված տույժը:


	
	3. Տվյալ բնագավառում իրականացվող քաղաքականությունը
        Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:

	
	4.Կարգավորման նպատակը և բնույթը
«Փոքր և միջին ջրամբարների կառուցում» միջոցառման շրջանակում նախագծանախահաշվային փաստաթղթերի ձեռքբերում։
 

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
 «Փոքր և միջին ջրամբարների կառուցում» միջոցառման նախագծանախահաշվային փաստաթղթերի ձեռքբերում։ 


	
	  7. Տեղեկատվություն
«Գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջանում:
«Գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի և 2021 թվականի նոյեմբերի 18-ի N 1902-Լ որոշմամբ հաստատված (N1 Հավելվածի ՀՀ տարածքային կառավարման և ենթակառուցվածքների նախարարության բաժնի 83.1, 83.2, 83.3, 83.9 միջոցառումներ) «ՀՀ կառավարության 2021-2026 թվականների գործունեության միջոցառումների ծրագրի» պահանջներից: 



